ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
[bookmark: _GoBack]ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և գնման գործընթաց կազմակերպելու մասին» որոշման նախագծի ընդունումը անհրաժեշտ է 2023 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001՝ «Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 27.09.2022թ. կնքված ՏԿԵՆ-ՀԲՄԱՇՁԲ-2022/23Շ-3 պայմանագրով նախատեսված՝ Հ-30, Մոտեցում Արծվաշենին հանրապետական նշանակության ավտոճանապարհի կմ 0+000-կմ 5+000 և կմ5+000 -կմ5+720 հատվածների հիմնանորոգման աշխատանքներով` շինարարական աշխատանքների, տեխնիկական և հեղինակային հսկողության ծառայությունների ձեռքբերման համար ֆինանսական միջոցների նախատեսման անհրաժեշտությամբ:
Միաժամանակ, հաշվի առնելով, որ N ՏԿԵՆ-ՀԲՄԱՇՁԲ-2022/23Շ-3 ծածկագրով գնման պայմանագիրը կնքվել է 2 չափաբաժնով, պայմանագրի ընդհանուր արժեքը կազմել է՝ 1 428 500 000 ՀՀ դրամ, որից 3-րդ չափաբաժնով նախատեսված աշխատանքների համար 530 000 000 ՀՀ դրամ գումարը նախատեսվել է ՀՀ կառավարության 211-Ն որոշմամբ, իսկ 4-րդ չափաբաժնով նախատեսված՝ Հ-30, Մոտեցում Արծվաշենին հանրապետական նշանակության ավտոճանապարհի կմ0+000 - կմ5+000 և կմ5+000 - կմ5+720 հատվածների հիմնանորոգման համար «Գնումների մասին» օրենքի 15-րդ հոդվածի 6-րդ մասով սահմանված ժամկետով գումար չի նախատեսվել:
[bookmark: _Hlk135149936]Նկատի ունենալով, որ նոր մրցույթային գործընթաց կազմակերպելու, պայմանագիր կնքելու համար անհրաժեշտ կլինի առնվազն 45 օր ժամկետ, չհաշված բողոքարկման ռիսկը և ժամկետի տևողությունը (20+10 օրացույցային օր) և հաշվի առնելով նշված ճանապարհահատվածների ռազմավարական նշանակությունը և ամբարեկարգ վիճակը, որի հետևանքով չի ապահովվում երթևեկության անվտանգությունը ու հարմարավետությունը, ուստի անհրաժեշտ է շուտափույթ միջոցներ ձեռնարկել տվյալ ճանապարհահատվածները 2022 թվականի սեպտեմբերի 27-ին կնքված N ՏԿԵՆ-ՀԲՄԱՇՁԲ-2022/23Շ-3 ծածկագրով գնման պայմանագրի շրջանակներում հիմնանորոգելու համար: Նախատեսված շինարարական աշխատանքները հինարավորինս շուտ կատարելու և երթևեկության անվտանգությունը ու հարմարավետությունը ապահովելու համար նախագծով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը «Կապավոր» սահմանափակ պատասխանատվությամբ ընկերության հետ 2022 թվականի սեպտեմբերի 27-ին կնքված N ՏԿԵՆ-ՀԲՄԱՇՁԲ-2022/23Շ-3 ծածկագրով գնման պայմանագրի 4-րդ չափաբաժնով նախատեսված՝ Հ-30, Մոտեցում Արծվաշենին հանրապետական նշանակության ավտոճանապարհի կմ0+000 - կմ5+000 և կմ5+000 - կմ5+720 հատվածների հիմնանորոգման աշխատանքների կատարման համար կնքել համաձայնագիր: 
Նախագծով նախատեսված հիմնանորոգվող հանրապետական նշանակության ավտոճանապարհի ընդհանուր երկարությունը 5.72 կմ /կիլոմետր/ է:

1. Առաջարկվող կարգավորման բնույթը
Նախագծի ընդունման նպատակն է՝ 2023 թվականի հիմնանորոգման ծրագրով նախատեսված թվով 1 ճանապարհահատվածի հիմնանորոգման աշխատանքները 2023 թվականին ավարտելու համար նախատեսել ֆինանսական միջոցներ։ 
Ընդհանուր առմամբ նախագծով առաջարկվում է ՀՀ 2023 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման համար Կառավարության ներքո հաստատված միջոցներից 913,168.2 հազար դրամը հատկացնել Տարածքային կառավարման և ենթակառուցվածքների նախարարությանը՝ 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառուման կատարումն ապահովվելու համար:

1. Ակնկալվող արդյունքը
	Հայաստանի Հանրապետության ճանապարհների վիճակի բարելավում:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
